
Lavdi Allahut – Atij që e tërheq robin drejt Vetes nëpërmjet përmendjes që ai i bën
Atij dhe e nderon duke i dhënë leje ta thërrasë me Emrat e Tij të bukur.

Allahu ka thënë: “Allahut i përkasin emrat më të bukur, andaj luteni Atë me ta.”
(El-A ‘rāf: 180)

Pejgamberi صلى الله عليه وسلم ka thënë: “Lutja është vetë adhurimi.”

Ky libërth përmbledh lutje të përpiluara në përputhje me kuptimet e emrave të
Allahut dhe me lutjet që zakonisht i bënte i Dërguari صلى الله عليه وسلم. 
Qëllimi i këtij përpilimi nuk është thjesht të thuhet diçka e bukur; qëllimi është që
robi ta thërrasë Zotin e vet duke qenë i vetëdijshëm kë po thërret, si po e thërret
dhe çfarë kërkon prej Tij.

Njohja e Allahut me Emrat e Tij është esenca e besimit islam dhe një tregues i qartë
i funksionimit të duhur të këtij besimi.
Lutja me këta Emra është ecje në drejtimin e duhur. Ndjesia e përjetimit me zemër
e këtyre Emrave është shenjë se Ai po të tërheqë drejt Vetes, po të ndryshon për
mirë dhe zemra jote ka filluar të formohet sipas asaj që Ai do.

O Allah, po të lutem me gjithë Emrat e Tu të bukur dhe me cilësitë e Tua të larta që
i ke përmendur në Librin Tënd dhe për vërtësinë e të cilëve ka dëshmuar i Dërguari
Yt صلى الله عليه وسلم, ia ke mësuar dikujt prej krijesave Tua ose i ke ruajtur vetëm për Veten
Tënde, ta bësh këtë libërth dritë për zemrat që të kërkojnë, argument për ata që të
njohin dhe shkak për afrim me Ty për ata që të duan.

“Dhe lavdia i takon Allahut, Zotit të botëve.” (Es-Saffāt: 182)

Hyrje

Hoxhë Enis Rama



O Allah, Ti je Zoti im, i Vetmi që meriton të adhurohet. 

Ti më ke krijuar dhe unë jam robi Yt. Ti i ke emrat më të bukur. 

Të lus, o Allah, me emrin Tënd më të madh, me të cilin Ti u jep dhe u përgjigjesh
robërve Tu. Duke dëshmuar  se Ti je Allahu dhe s’ka të denjë tjetër për t’u

adhuruar përveç  Teje, Ti je i vetëm dhe për Ty kanë nevojë të gjitha krijesat, 
Ti as nuk ke lindur vetë e as nuk ke lindur dikë tjetër dhe askush nuk të ngjanë

Ty, kërkoj prej Teje të m’i falësh gjynahet, ngase Ti je Falësi, Mëshirëploti. 

O Allah, Ty nuk të duhet leje prej askujt për asgjë. 
Mjafton për një gjë të thuash “Bëhu!” dhe ajo bëhet. Ma mundëso që të jesh i

kënaqur me mua dhe ma mundëso  kënaqësinë e shoqërimit me Ty në këtë botë
dhe kënaqësinë e takimit me Ty në botën tjetër.  

Më begato me adhurimin Tënd deri në takimin me Ty.  

Ma bëj adhurimin Tënd mirësinë më të çmuar që kam dhe ma mundëso hyrjen
në Xhenet me anë të njohjes dhe përfshirjes së emrave Tu.

DUA ME KUPTIMET E EMRAVE 
TË ALLAHUT

Faqe 2



O Allah, falënderimi të takon Ty që je er-Rabb - Zoti i botëve. 

O Allah, jam i kënaqur me Ty për Zot, Muhamedin صلى الله عليه وسلم për pejgamber, dhe me
Islamin për fe.

O Zoti im, të lus që të kujdesesh për mbarëvajtjen e raporteve të mia me Ty.

O Zoti im, ma mbush zemrën me bindje për Ty, me mbështetje në Ty, me
dorëzim ndaj Teje, dhe me mendim të mirë për Ty. 

O Zoti im, më jep të mira në këtë jetë dhe në botën tjetër dhe më ruaj prej
dënimit me zjarr. 

O Zoti im, më fal mua, prindërit e mi dhe të gjithë besimtarët në Ditën e
llogarisë. 

O Zoti im, na i prano punët e mira. Me të vërtetë, Ti je Ai që dëgjon dhe di
gjithçka.

DUA ME KUPTIMET E EMRIT 
ER-RABB 

O Mëshirëplotë, mëshira jote tejkalon hidhërimin Tënd. Kërkoj shpëtim në
kënaqësinë Tënde nga hidhërimi Yt. Kërkoj shpëtim në faljen Tënde nga

ndëshkimi Yt.

O Mëshirëplotë, bëj që përjetimi i gjurmëve të mëshirës Sate ndaj meje të ma
mbushë zemrën me mendim të mirë për Ty, me shpresë në mëshirën Tënde, me

kënaqësi ndaj caktimit Tënd. 

O Ti që ndaj meje je më i mëshirshëm sesa unë ndaj vetes sime, m’i hap dyert e
mëshirës Sate në këtë botë dhe në tjetrën. Më mëshiro mua, familjen time dhe të

gjithë muslimanët. 

O Mëshirëplotë, m’i fal gjynahet dhe më fut në mesin e robërve Tu të mirë, të
cilët i ke quajtur robërit e Mëshirëplotit. 

O Mëshirues i përhershëm, më bëj të mëshirshëm ndaj krijesave, m’i lehtëso
adhurimet, m’i shumëfisho shpërblimet, më mëshiro duke më dhënë udhëzim të

drejtë në të gjitha çështjet e mia.

DUA ME KUPTIMET E EMRAVE 
ER-RRAHMAAN DHE ER-RRAHIIM 

O Allah, Zotëruesi i pushtetit absolut. Ti ia jep pushtetin kujt të duash dhe ia
heq kujt të duash. Ti lartëson kë të duash dhe poshtëron kë të duash. Çdo e mirë

është në Dorën Tënde. Ti, vërtet, je i Plotfuqishëm për çdo gjë. 

Më bëj rob Tëndin të mirë, të ngritur në këtë botë dhe në tjetrën. Bëj që çdo gjë
që Ti më jep nga pushteti, furnizimi dhe pasuria, të më vijnë nëpërmjet rrugëve

me të cilat Ti je i kënaqur. Më bëj të devotshëm dhe modest, dhe ma ushqe
zemrën me përgjegjësi për zbatimin e kërkesave Tua. 

O Malik, të lus të më mbrosh nga armiqësia e dashakëqijve dhe të më pranosh
në Xhenetin Tënd, te Ti që je Sunduesi absolut.

DUAME KUPTIMET E EMRIT 
EL-MAALIK

DUA ME KUPTIMET E EMRIT 
EL-KUDDUS 

O Allah, Ti je Mbreti, nuk ka të denjë për t’u adhuruar, përveç Teje. Ti je Zoti
im e unë jam robi Yt. I kam bërë padrejtësi vetes dhe i pranoj gjynahet që kam

bërë. M’i fal gjynahet, sepse askush nuk fal gjynahe, përveç Teje. 

Më udhëzo për moralin e mirë, sepse askush nuk udhëzon për moralin e mirë,
përveç Teje. Më largo prej moralit të keq, sepse askush nuk largon prej moralit

të keq, përveç Teje. 

Ty të përgjigjem dhe çdoherë jam në shërbimin Tënd. I gjithë hairi është në
dorën Tënde, ndërsa e keqja nuk është prej Teje. Unë jam yti dhe fundin e kam

te Ti. I patëmeta je Ti. Prej Teje kërkoj falje dhe të kthehem i penduar. 

I patëmeta je Ti, o Zoti i melaikeve dhe i Xhibrilit. Distancohem nga tërë ajo që
të shoqërojnë ata që bëjnë shirk. Ma bëj zemrën të pastër dhe ma mundëso që të
gjitha adhurimet t'i kem të pastra vetëm për Ty. Ma bëj të pastër qëndrimin para 

Teje në këtë botë, që të dal faqebardhë para Teje në Ditën e Gjykimit.

O Zoti im, Ti je es-Selam (paqe, shpëtim, siguri) dhe nga Ti vjen selami, i
lartësuar qofsh, o Zotërues i madhërisë dhe i nderit. 

O Ti që i pranon ata që duan të pendohen dhe të kthehen te Ti, më siguro nga
përkeqësimi i raportit me Ty dhe ma mbush zemrën me qetësi në kujtimin Tënd.

 
Më shpëto nga sherri i vetes sime dhe më bëj prej atyre nga goja dhe dora e të

cilëve muslimanët e tjerë janë të shpëtuar, të sigurt dhe të qetë. 

Më jep udhëzim në këtë botë duke më mbrojtur nga çdo lajthitje dhe devijim.  

Më shpëto në Ahiret nga dënimi Yt duke ma mundësuar vendosjen në
vendqëndrimin e përjetshëm të paqes dhe të sigurisë.

DUA ME KUPTIMET E EMRIT 
ES-SELAM 

O Zot, ma mundëso të hyj me vërtetësi në çdo gjë dhe të dal me vërtetësi nga çdo gjë. 

O Zot, m’i bëj të vërteta zemrën, gjuhën dhe veprat, që të shkruhem si i vërtetë te Ti. 

O Allah, kërkoj nga Ti që të më japësh guxim në të vërtetën, bindje për të vërtetën,
pranim të së vërtetës dhe shoqërim me njerëz të vërtetë. 

O Zoti im, më bëj të paluhatshëm në fenë Tënde, ma mbush zemrën me siguri për
premtimet e Tua, më siguro në këtë botë nga sherri i vetes sime dhe nga sherri i të

tjerëve, dhe më jep siguri në momentet e vdekjes dhe në Ditën e Gjykimit.

DUA ME KUPTIMET E EMRIT 
EL-MU’MIN

O Allah, Ti i mbikëqyr, i ruan dhe i ke nën kontroll robërit e Tu me gjithë fjalët dhe
veprat e tyre. Ti e di saktësisht çfarë i duhet secilës prej krijesave dhe ke mundësi t’i

dhurosh çdo krijese atë çfarë i duhet. 

O Allah, ma qetëso zemrën dhe ma bëj plotësisht të bindur për Ty. 

Të lus, o Allah, të më bësh të kënaqshëm për Ty dhe të kënaqur me Ty. 

Muhejmin e ke quajtur edhe fjalën Tënde (Kuranin), o Allah. Të lus që ta bësh këtë
libër dëshmitar në favor timin e jo kundër meje. Të lus që, nëpërmjet këtij libri, të

m’i largosh nga zemra njollat e gjynaheve dhe të kuptimeve të gabuara dhe të fusësh
në të kuptimet e duhura.

DUA ME KUPTIMET E EMRIT 
EL-MUHEJMIN 

O Allah, i tërë pushteti në qiej dhe në Tokë është Yti. Ti nuk e merr fuqinë nga
askush dhe e tërë fuqia buron prej Teje. Urdhri Yt realizohet me çdo kusht dhe

vetëm Ti ke mundësi t'i ndryshosh dhe t’i përmirësosh zemrat. 

O Ti që i rrotullon zemrat e njerëzve, ma përforco zemrën në fenë Tënde, ma
urdhëro zemrën që çdo herë ta synojë kënaqësinë dhe dashurinë Tënde, më bëj

rob të nënshtruar ndaj Teje dhe jo ndaj gjynaheve. 

O Pushtetplotë, fitorja vjen vetëm prej Teje dhe Ti i jep fitoren kujt të duash.
Kërkoj nga Ti përkrahje dhe fitore në këtë botë dhe në botën tjetër. 

O Allah, ma mbush zemrën me devotshmëri, krenari dhe përulësi. Më lartëso
me librin Tënd dhe më ruaj nga sherri i çdokujt që më armiqëson dhe synon të

më nënçmojë e të më përbuzë.

DUA ME KUPTIMET E EMRIT 
EL-AZIIZ 

DUA ME KUPTIMET E EMRIT 
EL-XHEBBAR 

O Xhebbaar, ma ngjit zemrën pas thyerjeve dhe shkapërderdhjes që ka pësuar
prej injorancës dhe gjynaheve.

 Kërkoj prej Teje vullnet për adhurim dhe kënaqësi në kryerjen e adhurimit. 
Më ngre në shkallët e besimit ku unë nuk mund të ngrihem me punët e mia dhe

m’i plotëso mangësitë në shërbimin ndaj Teje. 

O Xhebbar, mposht ata që më bëjnë zullum.

Faqe 11



O Allah, Ti je më i madhi, i lartësuar në cilësitë e Tua, i lartësuar me qenien
Tënde, i lartësuar mbi Arshin Tënd. 

O Zoti im, të lus që të ma pasurosh me përulësi zemrën, fjalët dhe tërë qenien
time, në mënyrë që të jem i përulur ndaj fesë Sate dhe ndaj krijesave Tua. 

O Zoti im, të lus që të mos lësh në zemrën time asnjë thërrmijë të
mendjemadhësisë dhe të vetëpëlqimit.

DUA ME KUPTIMET E EMRIT 
El-MUTEKEBBIR 

DUA ME KUPTIMET E EMRIT 
EL-KHAALIK 

O Zoti im, Ti je Krijuesi i krijesave dhe çdo gjë tjetër pos Teje ka fillim dhe është
e krijuar. 

O Krijuesi im, ma mbush zemrën më madhështinë Tënde, që të mos ketë në të
asgjë më të madhe se Ti. 

O Zoti im, më bëj prej krijesave Tua të përzgjedhura dhe bëj që çdo veprim e
fjalë imja të jetë në përputhje me qëllimin për të cilin më ke krijuar. 

O Allah, më ruaj nga veprimet e kota dhe humbja e kohës.

Faqe 13



O Zot, Ti i nxjerr krijesat nga mosekzistimi në ekzistim, Ti i krijon dhe i formon
ato në formën më të bukur për rolin që kanë. 

O Allah, më nxjerr nga errësirat e kësaj bote në dritën e besimit në Ty dhe më
zbukuro me bukurinë e besimit. Ma zbukuro të brendshmen dhe të jashtmen. 

O Allah, me mëshirën Tënde, ma zbukuro moralin dhe veprat.

DUA ME KUPTIMET E EMRAVE 
EL-BAARI DHE EL-MUSAUIR 

DUA ME KUPTIMET E EMRIT 
ER-RREZAAK

Ti je i Vetmi i cili e ka në dorë furnizimin ndërsa të gjithë të tjerët janë vetëm
sebep, kushdo qofshin ata.

O Rrezaak, nga furnizimi Yt i pakufishëm Ti i jep pa kufij kujt të duash. Më
furnizo me kënaqësinë e shikimit në Fytyrën Tënde dhe me përmallim për

takimin me Ty.

Më furnizo me pasim të denjë të Muhamedit صلى الله عليه وسلم dhe me shoqërimin e tij në
lartësitë më të mëdha të Xhenetit. Më furnizo me begatitë më të çmuara te Ti.

Më furnizo me njohje për Ty dhe me besim në Ty dhe me vepra të mira të
zemrës dhe të gjymtyrëve. Më bëj të kënaqur me atë që më furnizon dhe më beko

në atë që më furnizon.

Më bëj të dobishëm gjithmonë dhe kudo që të jem, dhe ma mundëso që me pak
të arrijë shumë.

Më furnizo dhe më beko pa hesap në jetën time, në të gjitha punët e mia, në
familjen time, në pasardhësit e mi, në shëndetin tim, në pasurinë time, dhe me

begato me çdo gjë prej së cilës përfitoj dhe për të cilën kam nevojë.

Faqe 15



O Allah, ti je Zoti im. Nuk ka të denjë për t’u adhuruar, përveç Teje. Ti më ke
krijuar dhe unë jam robi Yt. Do të ‎qëndroj besnik ndaj marrëveshjes dhe

premtimit Tënd sa të kem mundësi. Kërkoj mbrojtjen Tënde nga e keqja që e
kam vepruar. Unë jam mirënjohës për dhuntitë e Tua dhe i pranoj gjynahet e

mia, andaj më fal, ngase gjynahet ‎nuk i fal askush tjetër përveç Teje.  

O Allah, unë i kam bërë padrejtësi të madhe vetes sime dhe askush tjetër s’i fal
gjynahet përveç Teje. Më fal me falje prej Teje dhe më mëshiro, ngase Ti je Falës,

Mëshirues. 

Zoti im, më fal mua, prindërit e mi dhe të gjithë besimtarët në Ditën e llogarisë.  
Më frymëzo për kërkim të faljes dhe mi fal të gjitha gjynahet. M’i mbulo të

metat dhe ma mundëso t’i mbuloj të metat e të tjerëve. Ma mundëso ta pasoj të
keqën me të mirë e të dal faqebardhë prej kësaj bote, dhe më ruaj nga Zjarri i

Xhehenemit.

DUA ME KUPTIMET E EMRIT 
EL-GAFUUR 

O Ti që i do robërit që pendohen dhe gëzohesh për pendimin e tyre, mbush
zemrën time me shpresë në faljen dhe pranimin e pendimit prej Teje.

O Zot, pranoma pendimin, falmi të gjitha gjynahet, përgjigju në lutjet e mia,
udhëzoma zemrën, drejtoma gjuhën dhe largoma urrejtjen dhe zilinë prej gjoksit

tim.

O Zot, dorëzohem para Teje dhe pendohem për mosnjohjen Tënde dhe të
obligimeve të mia ndaj Teje, për mosnjohjen e të metave të mia dhe të metave të

punëve të mia. 

M’i lehtëso rrugët drejt pendimit dhe më frymëzo gjithmonë për pendim të
vërtetë që bën ndryshime rrënjësore në jetën time. 

Bëj zemrën time dhe tërë qenien time të kthyer drejt Teje dhe më përmirëso mua
dhe kualitetin e adhurimeve të mia. 

Bëje pendimin stacionin tim të parë, të mesëm dhe të fundit në rrugën për te Ti.

DUA ME KUPTIMET E EMRIT 
ET-TEWAB 

DUA ME KUPTIMET E EMRIT 
EL-GANII

Ma pasuro zemrën me nevojë të përhershme për Ty. 

Unë kam nevojë për çdo të mirë që Ti ma jep. 

O Zot, ma bëj të mjaftueshëm hallallin Tënd, që të shpëtoj nga harami Yt, dhe
më bëj të pavarur prej çdokujt tjetër veç Teje. 

Më bëj prej robërve me nevojë të skajshme për Ty dhe prej robërve më të pasur
me Ty. 

Faqe 18



O Allah, mbështetem në gjithëfuqinë Tënde mbi gjërat për të mirat e Tua të
shumta që i kërkoj. Më mbroj nga sherri i asaj që ke caktuar, ngase Ti je Ai që
cakton e nuk caktohet për Ty, dhe nuk mposhtet ai që është mik Yti e as nuk

lartësohet ai që është armik Yti. 

Kërkoj ndihmën Tënde për çdo punë të mirë. Ndrysho gjendjen time çdo herë
për të mirë. Ma plotëso dobësinë me fuqinë Tënde. Kërkoj prej Teje mirësi që

nuk harxhohen dhe kënaqësi që nuk ndërpriten. 

Ma mbush zemrën me përmallim për takimin me Ty (adhurimin) në këtë botë
dhe ma mundëso kënaqësinë e shikimit në Fytyrën Tënde në botën tjetër. 
Më bëj prej banorëve të Xhenetit Firdevs. Më fal dhe më ruaj nga zjarri i

Xhehenemit. 

S'ka të denjë për t’u adhuruar, përveç Teje, të Vetmit dhe të Pashoqit. Ty të
takon sundimi dhe lavdërimi. Ti je i gjithëfuqishëm mbi gjithçka.

DUA ME KUPTIMET E EMRIT 
EL-KADIIR

O Ti që, kur robi i ngre duart të të lutet, nuk ia kthen të zbrazëta. O Ti që asnjë
gjynah s'mund ta sfidojë mëshirën, bujarinë e faljen Tënde. 

 O Ti që hidhërohesh me ata të cilët nuk të luten, më kthe përgjigje mua që po të
lutem me keqardhje nga thellësia e shpirtit tim dhe me krejt qenien time. 

 O Allah, vërtet Ti je Falës (Afuw), e do faljen dhe shlyerjen e gjynaheve, andaj
më fal e m’i shlyej gjynahet. 

 O Afuw, zbrazëtirën mes mirësive Tua të pafundme dhe pamundësisë sime për
të të falënderuar ma plotëso me faljen Tënde. 

 M'i shlyej të gjitha gjynahet dhe gjurmët e gjynaheve në librin tim të veprave
dhe m'i shndërro të këqijat në të mira. Shlyej emrin tim, të familjes sime dhe të
gjithë muslimanëve nga listat e banorëve të zjarrit të Xhehenemit, dhe na bëj

krenarë me kënaqësitë e shpërblimeve të premtuara.

DUA ME KUPTIMET E EMRIT 
EL-AFUW

Ti je Shëruesi. Më shëro me shërim të plotë prej çdo sëmundje të zemrës, të
shikimit, të dëgjimit dhe të tërë trupit tim. Nuk ka shërim, përveç shërimit Tënd,

që nuk lë gjurmë të sëmundjes.

Ma mundëso sa të jem gjallë të kënaqem me veshët, me sytë dhe me trupin tim,
dhe më jep fuqi deri në fund të jetës. 

O Allah, unë kërkoj të më ruash nga largimi i dhuntive Tua, nga keqësimi i
shëndetit që ma ke dhënë, nga dënimi i papritur, dhe nga çdo gjë që të hidhëron. 
Ma mundëso që, duke të njohur Ty, të shërohem prej çdo njolle të syfaqësisë, të

mendjemadhësisë, të hasedid, të zemërimit shpërthyes, dhe të epshit të shfrenuar. 
O Allah, kërkoj të më ruash nga pamundësia, nga përtacia, nga frika, nga

koprracia, nga pleqëria e thellë, dhe nga dënimi i varrit. 

Më shëro nga sëmundja e injorancës, nga pasimi i epshit dhe nga çdo sëmundje
që më rëndon në këtë botë dhe më privon nga falja dhe mëshira Jote në ditën e

Gjykimit.

DUA ME KUPTIMET E EMRIT 
ESH-SHAAFI

